
HYRJE'

Ndryshimet klimatike dhe pasojat degraduese né ambient, kané nxitur vendet e zhvilluara
pér njé iniciativé té pérmasave globale pér té mbrojtur planetin t& mos ngrohet mé shumé
se 1.5°C mbi nivelet para-industriale pérmes njé caku mjaft ambicioz qé synon zero neto
emetime té gazrave me efekt serré deri né vitin 2050. Né kété kontekst, Evropa &shté béré
lider global né pérpjekjet pér adresimin e pasojave té ndryshimeve klimatike dhe
reduktimin e tyre. Lidhur me kété, né epigendér kemi nisma ambicioze lidhur me
dekarbonizimin e proceseve teknologjike te industrive pérpunuese dhe sektoréve tjeré
ekonomik. Me njé angazhim té vendosur pér té kaluar drejt burimeve mé té pastra dhe té
géndrueshme té energjisé, vendet evropiane kané nisur njé udhétim transformues gé jo
vetém trajton ¢éshtjen urgjente té ngrohjes globale, por gjithashtu pérbén njé shembull
frymézues pér t'u ndjekur pér pjesén tjetér té botés. Késisoj, Bashkimi Evropian éshté
zotuar gé do té ulé ndjeshém emetimin e gazeve serré, té reduktojné varésiné nga
karburantet fosile dhe té shuméfishojné pjesén e energjisé sé rinovueshme né miksin e
tyre energjetik.

Instrumentet fiskale pérmes taksés né karbon kané gené njé prej politikave mé té hershme
gé vendet e ndryshme né boté kané pérdorur né pérpjekjet e tyre pérreduktim té karbonit.
Vlen té theksohet qé vendet skandinave kané aplikuar taksé né karbon qysh né fillim té
viteve té 9o-ta. Aktualisht jané rreth 40 vende té ndryshme gé aplikojné taksé né karbon
ndérsa mé e larta aplikohet né Uruguai me njé vleré prej rreth 137 USD pér ton karbon té
emetuar. Né vendet e Ballkanit Peréndimor, aktualisht vetém Bosna dhe Hercegovina, Mali
i Zi, si dhe Shqipéria kané vendosur masa té ndryshme né formé té taksave kryesisht né
[éndé djegése fosile. Kosova, sipas Strategjisé sé Energjisé€ 2022-2031, deri né vitin 2025 do
té béjé pérgatitjet pér vendosjen e njé sistemi pér pércaktimin e ¢mimit té karbonit.> Té
hyrat e parapara nga taksimi i karbonit me kété strategji jané té parapara pér krijimin e njé
fondi qé do té promovojé investimet né burimet e ripértrishme té energjisé, pérkrahje té
konsumatoréve né nevojé si dhe masa té tjera né funksion té njé tranzicioni té drejté.

Njé shtyllé kryesore e strategjisé sé dekarbonizimit té Evropés ka gené zgjerimi i shpejté i
burimeve té rinovueshme té energjisé. Energjia e erés, diellore dhe hidrocentralet kané
déshmuar rritje té jashtézakonshme, me vendet gé investojné né projekte né shkallé té
gjeré dhe stimulojné vendosjen e teknologjive té pastra. Gjithashtu, né arritjen e géllimeve
té dekarbonizimit jané béré hapa té réndésishém edhe né efikasitetin dhe ruajtjen e
energjisé. Tashmé Evropa éshté béré njé gendér pér inovacion né burimet e ripértrishme,

! Publikuar nga Instituti Riinvest. Ky dokument éshté nxjerré nga seria e debateve ‘Green Talks’ né kuadér té
platformés Green Action Space, iniciativé e pérbashkét e Institutit Riinvest dhe fondacionit té Kosovés pér

duke nxitur pérparime né fermat e erés né det té hapur, dhe poashtu ruajtjen e energjisé
solare. Pér mé tepér, programet e rinovimit té ndértesave, standardet mé té rrepta té
efikasitetit té energjisé pér pajisjet dhe iniciativat qé promovojné transport té
géndrueshém jané zbatuar né té gjithé kontinentin. Kéto pérpjekje jo vetém gé reduktojné
emetimet, por gjithashtu rezultojné né kursime té konsiderueshme té kostos pér bizneset
dhe ekonomité familjare.

SISTEMET DHE MEKANIZMAT PER TAKSIMIN E KARBONIT

Angazhimi i palékundur i Evropés pér dekarbonizimin shérben si njé drité shprese né luftén
globale kundér ndryshimeve klimatike. Népérmjet objektivave ambicioze dhe pérpjekjeve
bashképunuese, vendet evropiane po béjné hapa té réndésishém drejt njé té ardhmeje mé
té gjelbér dhe mé té qéndrueshme. Ndérsa Evropa vazhdon té udhéheqé me shembull, ajo
frymézon vendet tjera né mbaré botén qé t'i japin pérparési dekarbonizimit, duke krijuar
njé rrugé drejt njé planeti mé té miré pér brezat qé do té vijné. Né kété aspekt, BE tashmé
ka krijuar mekanizmat pérmes té ciléve do té ndikojé né ményré té drejtpérdrejté né uljen
e emetimeve pérmes skemave dekurajuese pér industrité qé emetojné sasi té€ médha té
karbonit. Sistemi i Tregtimit té Emisioneve té BE-sé (EU ETS) éshté njé mekanizém i bazuar
né treg i zbatuar nga Bashkimi Evropian pér té reduktuar emetimet e gazrave serré dhe
pér té luftuar ndryshimet klimatike. Ai éshté sistemi mé i madh i tregtimit té emetimeve né
boté dhe mbulon industri t& ndryshme, duke pérfshiré prodhimin e energjisé, industrité
pérpunuese, dhe aviacionin. ETS e BE-sé funksionon mbi parimin "vendos kufi té sipérm
dhe tregto". Sipas kétij parimi vendoset njé kufi né sasiné totale t& emetimeve té gazeve
serré gé industrité pjesémarrése mund té emetojné. Ky kufi zvogélohet gradualisht me
kalimin e kohés pér té arritur objektivat e reduktimit té emetimeve. Brenda sistemit, lejet
e emetimeve u shpérndahen kompanive, ku secila pérfagéson té drejtén pér té emetuar
njé ton CO, ose ekuivalentin e tij. KEto kompensime mund té blihen, shiten ose tregtohen
lirisht ndérmjet pjesémarrésve.

Kompanité qé mund té zvogélojné emetimet e tyre nén lejet e tyre té alokuara mund t'ua
shesin tepricén atyre qé tejkalojné kufijté e tyre. Né kété ményré kjo krijon stimuj financiar
pér kompanité gé té investojné né teknologji mé té pastra, masa pér eficencén e energjisé
ose projekte kompensuese apo kredité ndérkombétare té karbonit (p.sh. investimi né
projekte ambientale kudo né boté). Qéllimi éshté té inkurajohen reduktimet e emetimeve
né ményrén mé kost-efektive duke lejuar qé tregu té pércaktojé ¢mimin e karbonit.

BE-ja vazhdon té pérsosé dhe forcojé ETS-né si pjesé e politikave té saj mé té gjera pér
klimén dhe energjiné. Né ményré gé té adresojé problemin e rrjedhjes sé karbonit, BE
tanimé ka lansuar edhe mekanizmin e ashtuquajtur CBAM apo Mekanizmi pér Rregullimin
e Karbonit né Kufi (eng. Carbon Border Adjustment Mechanism) pérmes té cilit synon té
vendosé njé ¢mim té drejté pér karbonin e emetuar gjaté prodhimit té mallrave intensive



té karbonit gé hyjné né BE dhe pér té inkurajuar njé prodhim industrial mé té pastér né
vendet jo anétare té BE-sé. Futja graduale e CBAM éshté né pérputhje me hegjen graduale
té shpérndarjes sé lejeve falas sipas ETS pér té mbéshtetur dekarbonizimin e industrisé sé
BE-sé. CBAM do té hyjé né aplikim né fazén e tij kalimtare mé 1 tetor 2023, e cila do té
pérfundojé mé 31 dhjetor 2025. Seti i rregullave dhe kérkesave pér raportimin e emetimeve
sipas CBAM do té specifikohet mé tej né njé akt zbatues pér gé miratohet nga Komisioni
pas konsultimit me Komitetin CBAM, i pérbéré nga eksperté nga shtetet anétare té BE-sé.

CBAM fillimisht do té zbatohet pér importet e mallrave té caktuara, prodhimi i té ciléve
éshté intensiv né piképamje té emetimit té karbonit dhe gjithashtu pérbén rrezik té madh
pér rriedhje té karbonit: ¢cimento, hekur dhe c¢elik, alumini, plehrat artificiale, energjia
elektrike, dhe hidrogjeni. Duke gené se Kosova, pérfshiré té gjitha vendet e Ballkanit
Peréndimor, éshté pjesé e aranzhmaneve tregtare té BE-sé&, funksionimi i mekanizmave té
tillé do té keté implikime edhe né industrité té cilat tanimé kané njé ekspozim né tregjet e
eksportit brenda BE-sé. Né fazén e paré, né Kosové do té preken prodhimi i ¢cimentos,
pérpunimi i produkteve té ndryshme té hekurit, si dhe prodhimi i energjisé elektrike.
Pavarésisht qé ekspozimi aktual i produkteve nga sektorét e mésipérm nuk éshté edhe aq
i madh, lista e mallrave té pérfshira né kété mekanizém do té zgjerohet né té ardhmen
duke pérfshiré té gjithé sektorin industrial. Gjithashtu, duhet theksuar qé gjaté fazés
kalimtare bizneset vendore té cilat eksportojné mallra nga lista e sektoréve té pérfshiré do
té jené té detyruara té raportojné pér sasiné e karbonit qé emetohet nga procesi i
prodhimit pér sasiné e eksportuar né BE. Pér shkak se rreth 2/3 e emetimeve té karbonit
né Kosové vjen nga termocentralet Kosova A dhe B, dhe pérderisa pjesa dérmuese e
industrisé furnizohet me energji elektrike nga kéto dy termocentrale, burimi i energjisé
elektrike do té jeté faktori kryesor qé do té ndikojé né rénien potenciale té aftésisé
konkurruese té industrisé kosovare né tregjet e eksportit né BE.

SHENIME PERMBYLLESE

Duke pasur parasysh caget ambicioze qé Kosova ka marré pérsipér me Agjendén e Gjelbér
té Ballkanit Peréndimor, dekarbonizimii ekonomisé do té jeté njé nga sfidat mé komplekse
né funksion té zbatimit té zotimeve té parapara né kété Agjendé. Pérderisa njé pjesé e
vendeve té rajonit kané avancuar né jetésimin e masave qé kané pér synim uljen e
emetimeve té gazrave serré, né Kosové ende nuk ka ndonjé strategji té qarté se si
ekonomia kosovare do té béhet neutrale né piképamije té ndikimit mjedisor nga aktiviteti i
saj ekonomik. Pér mé tepér, mungesa e kuadrove adekuate dhe ekspertizés teknike
brenda institucioneve vetém se e véshtiréson edhe mé tej zbatimin e detyrimeve qé kané
té béjné me adresimin e sfidave né procesin e dekarbonizimit té ekonomisé.

Megjithaté, geveria, respektivisht ministrité e linjés, duhet qé urgjentisht té ngrisin
kapacitetet dhe né ményré aktive té angazhohen né pérshpejtimin e implementimit té
zotimeve gé lidhen me dekarbonizimin né kuadér té Agjendés sé Gjelbér.

Né vijim jané paragitur edhe disa rekomandime duke u bazuar né vlerésimin e gjendjes sa i
pérket detyrimeve pér dekarbonizimin e ekonomisé:

- Qeveria e Kosovés duhet gé urgjentisht té fillojé me pérgatitjen e infrastrukturés
ligjore pér futjen e taksés sé karbonit dhe krijimin e stimujve fiskal pér pérdorimin e
teknologjive té “gjelbra” pérfshiré edhe mjetet e transportit plotésisht elektrike.

- Duke pasur parasysh masat e ndérmarra nga BE pérmes mekanizmave pér taksimin
e karbonit si dhe implikimet eventuale qé do té kené edhe né ekonomité e
partneréve tregtar té BE-sé, éshté jetike qé né kété fazé té fillohen pérgatitje
serioze pér njé strategji té qarté qé pérvec dekarbonizimit té sektorit té energjisé,
té parashihen edhe masa lehtésuese pér sektorin industrial né funksion té rritjes sé
eficiencés sé energjisé si dhe pérkrahjes né investime gé kané pér synim
pavarésimin gradual nga burimet e energjisé prej burimeve fosile.

- Tu ofrohet pérkrahje institucionale dhe asistencé teknike - qofté edhe pérmes
angazhimit té ekspertizés nga jashté - bizneseve gé do t’i nénshtrohen masave nga
CBAM sa i pérket vlerésimit dhe raportimit té emetimeve nga proceset e tyre
prodhuese nga tetori i kétij viti.



